
IFFC III 
एक ही स्थल पर 51 देशों की 88 लघु फिल्में
संस्कृति और पर्यटन की लघु फिल्मों का अन्तर्राष्ट्रीय समारोह (IFFC) जयपुर
t;iqj] 26 ekpZA राजस्थान सरकार के पर्यटन विभाग के प्रायोजन से iiMC, मुम्बई, जवाहर कला केन्द्र के कृष्णायन और रंगायन थियेटर में संस्कृति और पर्यटन की लघु फिल्मों का अन्तर्राष्ट्रीय समारोह (IFFC III) दिनांक 28, 29 और 30 मार्च 2016 को आयोजित कर रहा है।
IFFC के पहले संस्करण में 30 देशों की फिल्मों ने हिस्सा लिया था और IFFC के दूसरे संस्करण में 33 देशों की फिल्मों ने शिरकत की थी। विभिन्न श्रेणियों की 9 बेहतरीन फिल्मों को पुरस्कृत किया गया था। पहले, द्वितीय संस्करणों और इस तीसरे संस्करण में काफी लम्बा अंतराल रहा लेकिन देखने वाली बात यह है कि इस बार इस फिल्म समारोह के लिए पहले से लगभग दुगने देशों की यानि कि 51 देशों की 458 से ज्यादा फिल्में संस्कृति और पर्यटन विषय पर आईं थीं जिसमें से 88 फिल्मों का चयन प्रि–सेलेक्शन जूरी ने प्रख्यात लघु फिल्म मेकर व दूरदर्शन के निदेशक श्री याकूब सैयद के नेतृत्व में किया। आंकड़ों में आई इस बढ़ोतरी से इस फिल्मोत्सव की सफलता को आंक सकते हैं। हमारा यह फिल्मोत्सव एक ब्रांड बनता जा रहा है। इन 88 अन्तर्राष्ट्रीय फिल्मों का प्रदर्शन जयपुर व राजस्थान के दर्शकों के लिए तो यह एक शानदार अवसर है साथ ही लघु फिल्मों के निर्माता – निर्देशकों के लिए एक आशा की किरण की तरह है, इसलिए यह अंतराल वैसे कोई मायने नहीं रखता। 
IFFC के इस तीसरे संस्करण में अपने देश के अलावा जिन देशों की फिल्में भाग ले रही हैं उनमें से प्रमुख हैं– ऑस्ट्रेलिया, ऑस्ट्रिया, अज़रबैजान, बेल्जियम, ब्रेज़िल, बलगारिया, क्रोशिया, कैनेडा, क्यूबा, फ्रांस, फीजी, जरमनी, इज़राईल, ईरान, इटेली, जेदाह, लिथवानिया, लेबेनान, न्यूज़ीलैंड, पुर्तगाल, पाकिस्तान, पनामा, रूस, स्पैन, साउथ कोरिया, साउथ एफ्रिका, साउदी अरब, स्वीडन, युनाएटेड किंगडम, युनाएटेड स्टेट्स ऑव अमेरिका, उज़्बेकिस्तान, ज़िम्बॉब्वे, इत्यादि। इस फिल्मोत्सव में चुनी हुईं 88 फिल्मों की स्क्रीनिंग की जाएगी। 
श्री मुख़तार अब्बास नक़वी, संसदीय मामलों के केबीनेट स्टेट मंत्री जी ने इस कार्यक्रम का उद्घाटन करने के लिए हामी भरी है। साथ ही कार्यक्रम में फिल्म जगत की कई जानी मानी हस्तियाँ भी शामिल होंगे, जिनमें प्रसिद्ध फिल्म अभिनेत्री, मौशमी चटर्जी मुख्य अतिथि के रूप में उपस्थित रहेंगी। 

एन. चंद्रा (प्रसिद्ध फिल्म निर्देशक), इस्माईल श्रॉफ (प्रसिद्ध फिल्म निर्देशक), सयाजी शिंदे ( नामचीन फिल्म अभिनेता), राजू खेर (प्रसिद्ध टीवी अभिनेता), नितिन मवानी (वाईज़ प्रज़िडेंट imppa), हरीश भिमानी (प्रसिद्ध एंकर व पटकथा लेखक), अदीप टंडन (राष्ट्रीय पुरस्कार से सम्मानित सिनेमेटेग्राफर), इनके अलावा फिल्म जगत की अन्य कई हस्तियाँ एवं कुछ देशों के राजदूत होंगे।  

बासु चटर्जी, शशी कपूर, शत्रुघ्न सिंहा, जितेन्द्र, हेमा मालिनी, रणधीर कपूर, खुशबू, प्रकाश झा, डॉ. कृष्णा शाह, रमेश तलवार, विजेन्द्र, रज़ा मुराद, रघुवीर यादव, अकबर खान आदि फिल्म जगत की बड़ी हस्तियों ने अपनी उपस्थिति से हमारे फिल्मोत्सव के पिछले संस्करणों की शोभा बढ़ाई थी। 

फेस्टीवल के चेअरमेन एवं iiMC के प्रमुख देवेन्द्र खंडेलवाल लघु फिल्मों एवं डॉक्यूमेंट्री फिल्मों के प्रसिद्ध निर्देशक हैं। वे हिंदी, गुजराती, पंजाबी, राजस्थानी एवं भौजपुरी जैसी विभिन्न भाषाओं की फिल्मों में बतौर नायक काम कर चुके हैं। वे नेशनल अवॉर्ड्स व लोकप्रिय स्क्रीन अवॉर्डस जूरी के सदस्य रह चुके हैं। वे सेंसर बोर्ड के पेनल मेम्बर एवं चिलरन फिल्म सोसाइटी ऑव इंडिया के निदेशक भी रह चुके हैं। 

इस समारोह की विशेषता यह है कि इसमें फिल्मों का सबमिशन निशुल्क है तो उसी तरह दर्शकों का प्रवेश भी निशुल्क है। 

Festival Chairman, Mr. Devendra Khandelwal (), to his right is Festival Secretary, Ms. Ketki Kapadia. To his left is Festival Director, Mr. Shrivas Nydu and Mr. V.K. Jain (Joint Director, Department of Tourism) unveiling the awards trophy of the festival

